Коми Республикаса канму оланін инспекция нуӧдіс прӧверкаяс сы вылӧ, кыдзи дінмуса став муниципалитетъясын видзӧны керкабердса тӧвся мутасъяс

Веськӧдлан организацияяслы, кодъяслӧн ведомствоувса керкабердса мутасъясын аддзисны торкалӧмъяс, сетісны индӧдъяс найӧс бырӧдӧм кузя. Инспекцияса специалистъяс кутасны видзӧдны быд торкӧм бырӧдан ног бӧрся. Таысь кындзи, меставывса тшупӧдын контроль нуӧдӧм да лӧсялана решение примитӧм вылӧ прӧверкаясса помшуӧмъясӧн тӧдмӧдісны муниципальнӧй юкӧнъясса администрацияясӧс.

«Татшӧм прӧверкаяссӧ Коми Республикаса госжилинспекция нуӧдӧ быд во ӧшым-тӧвшӧр тӧлысьясӧ. Ведомствоса специалистъяс видзӧдӧны, кутшӧм серпасыс керка вевтъяслӧн: эмӧсь-ӧ йинёньяс, лым, ватлалӧминъяс да ӧшйӧминъяс, а сідзжӧ кыдзи весалӧны лымйысь керкабердса мутасъяс да сэні сулалысь контейнер  плӧщадкаяс. Прӧверитан мероприятиеяс дырйи республикаын видзӧдалісны уна патераа керкаяс лыдысь да на бердса мутасъяс пиысь унджыксӧ, медводз видзӧдалісны сэтшӧм керкаяс, мый серти вӧліны норасьӧмъяс», - висьталіс Коми Республикаса канму оланін инспекцияса юрнуӧдысь Александр Плёнкин.

Сылӧн кывъяс серти, видзӧдалігӧн сюрисны торкалӧмъяс кыдзи керкабердса мутасъяс, сідзи и керка вевтъяс видзӧмын. Ставнас пасйӧма 1103 торкӧм. Торкалӧмъяс серти восьтӧма административнӧй делӧ Россияса административнӧй инӧд торкалӧмъяс йылысь 7.22 статья серти («Олан керкаяс да (либӧ) олан жыръяс видзан да дзоньталан правилӧяс торкӧм»). Компанияясса веськӧдлысьяслы сетісны предписаниеяс дзик пыр примитны торкалӧмъяс бырӧдӧм кузя мераяс. Удора да Емдін районъясын, Интаын, Сыктывкарын да Печораын видлалан материалъяссӧ мӧдӧдісны прокуратура органъясӧ лӧсялана мераяс примитӧм вылӧ. Воркута мутасын содтӧд нуӧдӧны прӧверкаяс. Та дырйи ведомство водзӧ нуӧдӧ прӧверкаяссӧ гражданасянь норасьӧмъяс да вӧзйӧмъяс серти.
